
						維基文庫，自由的圖書館

					

					


					
					
					此页尚未校对




　困乎九夫一也者思之微者也四也者福之資也七也者禍之階者

　也三也者思之崇者也六也者福之隆者也九也者禍之窮者也二

　五八三之中也福則徃而禍則承也九虛設闢君子小人所為宫

　也自一至三者貧賤而心勞四至六者富貴而尊高七至九者離咎

　而犯甾五以下作息五以上作消數多者見貴而實索數少者見賤

　而實饒息與消糺貴與賤交福至而禍逝禍至而福逃幽潜道卑亢

　亟道高晝夜相承夫婦繫也終始相生父子繼也日月合離君臣義

　也孟季有序長幼際也兩兩相問朋友會也一晝一夜然後作一日[image: {{{caption}}}]




　一陰一陽然後生萬物晝數多夜數少晝數短夜數長象月闕而日

　溢君行光而臣行滅君子道全小人道闕一與六共宗二與七共朋

　三與八成友四與九同道五與五相守元有一規一矩一繩一凖以

　縱横天地之道馴隂陽之數擬諸其神明闡諸其幽昏則八分平正

之道可得而察也


九虛爲君子小人之宮圖

取自“https://zh.wikisource.org/w/index.php?title=Page:永樂大典04938.pdf/22&oldid=1600251”

